Оқушылардың функционалдық сауаттылығын дамыту – өмір талабы

М. Жұмабаев атындағы №39 гимназия мектебінің 
«Бастауыш сынып» мұғалімі: Мукушева Жанара Нарынбековна

  	Оқушылардың функционалдық сауаттылығын дамытуда  оқу бағдарламасындағы әрбір пәннің рөлі зор. Соның ішінде математика пәнінің орны ерекше . Осы ретте . оқушыға халықтың қоғамдық өмірін, арман-мүддесін танытуда , оларға идеялық- саяси, рухани-адамгершілік, этикалық-эстетикалық т.б. тәрбие беруде , дүниеге көзқарасын , мінезін , жалпы мәдениетін қалыптастыруда көркем әдебиетті қуатты құралдардың бірі ретінде пайдалану-әдебиет пәнінің басты мақсаты болып есептелсе, тіліміздің өзіндік қалыптасқан нормаларын , жалпы айтқанда грамматикасын үйрету –қазақ тілінің басты міндеті болып танылады.
     	Бастауыш сынып оқушыларының функционалдық сауаттылықтарын қалыптастырудың психологиялық және педагогикалық негіздеріне келер болсақ,бастауыш сынып оқушыларының психологиялық ерекшеліктері ескерілуі керек. Оқу мен жазу сауаттылықтарын қалыптастырда,ең алдымен,кіші мектеп жасындағы балалардың ойлау менсөйлеуі маңызды орын алады. Математикалық сауаттылық проблемалары осы күнге дейін аз айтылып  жүрген жоқ.Функционалдық сауаттылықты қалыптастыру қазіргі таңда оқыту  жүйесіне қойылып отырған әлеуметтік сұраныс талаптарымен сай келу үшін  бастауыш сыныптардан   бастап оқушының оқу, жазу сауаттылығын ,жаратылыстану ғылымындағы сауаттылығын ,  математика сауаттылығын  , компьютерлік   сауаттылығын ,денсаулық мәселесіндегі  сауаттылықты , құқықтық сауаттылығын қалыптастыруға  бағытталған арнайы жұмыс  арқылы оң нәтижелерге қол жеткізуге болады. 
Мысалы, бастауыш сыныптарда оқушылар салмақ, уақыт , масса өлшем бірліктерін меңгере  отырып алған  білімдерін меңгере отырып алған білімдерін өмірде қолдана  біледі , сағатты тани алу арқылы күн тәртібін  дұрыс ұйымдастырады. Масса ,  уақыт өлшем бірліктерін үйрене отырып күнделікті өмірде пайдаланады.   Міне, осыны қолдана білу  математикалық  сауаттылық білдіреді.  
    	2 –сынып оқушыларымен математика пәнінен функционалдық   сауаттылыққа байланысты  есеп шығарғанда сол есепті өмірмен байланыстыра  оқыту көп нәтижені    береді.  
Мысалы:  карточка арқылы   әр түрлі жағдаяттарға дайын болу керектігін түсіндіріп кетуге болады. 
     	Сен  әкеңмен дүкенге барып мектеп формасын  алуға бардың.  Дүкеннен  сен құны 4000 теңге тұратын ойыншықты ұнатып қалдың.  Сен ойыншық алғың келді. Ал әкеңдегі ақша сенің формаңды алуға  ғана жетеді. Сен не алар едің? 
Жауабы:   Мен форма алар едім.  Себебі мен онсыз   сабаққа бара алмаймын.
   	Әжем  тоқыма кілемнің жиегіне  11 м тоқыма  бау сатып алды. Ол кілемді жиектеп шыққан соң  3м тоқыма бау артылып қалды. Сонда әжем кілемді жиектеуге неше метр тоқыма бау жұмсады?  Деген мәнді есепте  әже деп кімді айтатынын ,үлкенді сыйлау қажетін әңгімелеп айту арқылы, есепті оқу арқылы сауаттылықтарын арттырады.
     	Қозғалысқа  байланысты  есептерді шығарғанда оқушылардың жолда жүру кезінде , өздері барып келген , жүріп өткен жолдары туралы  мысалдар келтіргенде , оқушылардың қызығушылықтары оянады.  Бұдан айтарым  ұстаз  қандай тақырыпты  өтсе де, шынайы өмірмен  байланыстыру керек. 
Мысалы: Астанаға әр елден қонақтар келді. Қырғызстаннан  26 адам, Ресейден  16 адам және Қытайдан  28 адам келді. Осы елдерден Астанаға  барлығы неше қонақ келді?
    	Олай болса функционалдық сауаттылық тұлғаның белгілі бір мәдени ортада өмір сүруі қажетті деп саналатын және оның әлеуметтік қарым-қатынас жасауын қамтамасыз ететін білім, білік, дағдыларының жиынтығынан құралды. Ал кең мағынасында ол тек білік пен біліктілік әлеміне барудың жолы ғана емес, ол – ұлттың, елдің немесе жеке адамның тобының мәдени және әлеуметтік дамудың өлшемі. Осындай сапалы сипаты тұрғысынан қарағанда функционалдық сауаттылық жеке адамды дамытудың тетігі ретінде қолданылады. 
     	Функционалдық сауаттылық тағы бір тетігі – ата-аналардың балаларды оқыту мен тәрбиелеуге белсенді қатысуын қамтамасыз ету. Ата-анасы баласын жас кезінен адами құндылықтар дамытып, саналы өмір сүруге баулуға борышты. Ата-ананың бала тәрбиелеуде функционалдық сауаттылық көтеріп мектеп мұғалімімен олардың тығыз байланысын жасап, екі жақтың әріптестік әрекетінің негізінде қалыптасады. Яғни ата-ананың баласының ерекше қасиетін тануы, оны түрлі жағдаятта түсініп, қол ұшын беруі, олардың қабілетін фунционалдық сауаттылық ата-ана бойында болу тиіс. «Балаға берілген дұрыс тәрбие  бұл бақытты кәрілік, қате тәрбие біздің келешектегі сорымыз, біздің көз жасымыз» деген С.А.Макаренканың сөзін ата-аналарға берілген кеңес деп есептейміз. 
    Сөзді қорыта келе, Марк Туллий Цицеронның «Барлық нәрсені біліп, анализ жасай білу аз. Сонымен қатар соған байланысты сауатты қадам жасай білу керек» деген қанатты сөзімен аяқтағым келеді.

